
Halit ERTAS

Kurte

Siyer ew cure zanist e ku jiyana Hz. Péxemberi ji xwe re dike
babet. Bi gotineke di ji wan berheman re siyer té gotin yén ku
jiyannameya Péxemberi bo xwe dikin mijara sereke. Bi ren-
geki sirusti cara pésin di edebiyata erebi de derketiye meydané.
Her 1i dii vé yeké, di edebiyata miletén musulman de reng ve-
daye. Her weki erebi 0 farisi 0 tirki, di nav edebiyata kurdan
de ji derketiye meydané 0 bi zaravayén kurdi gelek nim{ineyén
wé ¢ébline. Mijara vé gotar€ j1 siyera menziim a Mela ‘Ela-
diné Kopi ye. Mela ‘Eladin di vi biwari de berhemeke menzim
nivisiye 0 navé wé ji daniye Jiyana Piroz. Amanca me di vé
gotaré de nasandin G 1éhdrblna vé siyera menzim e ji layené
naverok 0 séwey€ ve. Her weha bi xéra vé xebaté di edebiyata
kurdi ya klasik de berhemeke na di literaturé de zéde dibe. Di
encama vé xebaté de hate ditin ku Jiyana Piroz siyereke men-
zOm e, taybetiyén xweser di xwe de dihewine, ji layené teseyé
ve di forma mesnewiy€ de hatiye nivisin, ji layené zimén ve
rewan U zelal e; her weha ji layené naveroké ve ji tené serdema
Mekkeyeé ji xwe re kiriye babet.

Peyvén Sereke: Edebiyata Kurdi ya Klasik, Jiyana Hz. Péxem-
ber, Siyerén Kurdi, Mela ‘Eladiné Kopi, Jiyana Piroz.

Kirt Edebiyatinda Manzum Bir
Siver Ornegi: Molla Alaeddin
Kopi’nin “Jiyana Pirez” Adh Eseri
Ozet

Siyer Hz. Peygamberin hayatini konu edinen
bilim dalidir. Bagka bir deyisle Peygamberin ha-
yatini konu alan eserlere siyer denir. Tabii olarak
ilk defa Arap Edebiyatinda meydana ¢ikmis olup
Islam Edebiyatinda énemli yer tutmustur. Arap,
Fars ve Tiirk edebiyatlarinda oldugu gibi Kiirt
Edebiyatinda da Kiirt¢enin ¢esitli diyalektlerinde
kendini gostermistir. Bu makalenin konusu Molla
Alaeddin Kopi’nin manzum olarak yazdig: siyer
eseridir. Molla Alaeddin bu konuda Jiyana Piroz
(Kutlu Yasam) ismin de manzum bir siyer drne-
gi vermistir. Bu makaledeki temel gayemiz sekil
ve muhteva agisindan bu manzum siyer {izerine
yogunlasip tanitmaktir. Ayrica bu caligma saye-
sinde Klasik Kiirt Edebiyatina yeni bir eserin ek-
lendigi asikardir. Bu ¢aligmanin akabinde Jiyana
Piroz’un manzum bir siyer olup kendine has ege-
men Ozellikler barindirip sekilsel agidan mesnevi
formunda agik ve akici bir dille kaleme alindig1
anlagilmistir. Ayrica muhteva agsindan sadece
Mekke dénemini konu edinmistir.

Anahtar Kelimeler: Klasik Kiirt Edebiyati,
Hz. Peygamberin hayati, Kiirtge siyerler, Molla
Alaeddin Kopi, Jiyana Piroz.

Mullah ‘Aladdin Kopi’s “Jiyana
Piroz”: A Poetic Siyar in Kurdish
Literature

Abstract

Siyar is the branch of science that deals with
the life of our Prophet. In other words, the works
about the life of the Prophet are called siyar. Na-
turally, it first emerged in Arabic literature and
played an important role in Islamic literature. As
in Arabic, Persian and Turkish literatures, it has
also emerged in Kurdish literature in various dia-
lects of Kurdish. The subject of this article is the
siyar written in verse by Mullah ‘Aladdin Kopi.
Mullah ‘Aladdin has given an example of a poe-
tic siyar on this subject called Jiyana Piroz (Holy
Life). Our main aim in this article is to focus on
and introduce this verse siyar in terms of form and
content. In addition, it is obvious that a new work
has been added to the Classical Kurdish Litera-
ture thanks to this work. Following this study, it
is understood that Jiyana Piroz is a siyar in verse
and has its own sovereign features and is written
in a clear and fluent language in mathnawi form;
in addition, in terms of content, it deals only with
the Meccan period.

Keywords: Classical Kurdish Literature, Life
of the Prophet, Kurdish siyars, Mullah ‘Aladdin
Kopi, Jiyana Piroz.

Destpék

Weki téte zanin Hz. Péxember bi sexsiyet 0 erka xwe ji nli ve méji nivisandiye. Li gel méjlya
Islamé musulmanan han dayine bi rengé heri bas Hz. Muhemmed (sew) li mirovahiyé bidin nasin.
Ji ber hindé seri 1i gelek rékén cur bi cur én literaturé dayine. Yek ji wan rékan ji nivisina siyeré
ye. Wate j&, ew berhemén li ser jiyana Péxemberi hatine nivisin ji wan re siyer té€ gotin. (Yaman,
2009: 316). Li gori daneyén li ber destan siyer pisti niveka sedsala pé€siké ya hicriy€ ji hedisé
veqgetiyaye 0 rékeka xweser bo xwe ava kiriye. Di vi biwari de téte ditin ku carinan ji rexnegiriya
zanista hedisé dar dikeve. Yek ji egerén vé yekeé li gel babeta jiyana kesayetén giring én méjiiyé€,
kartékirina vegotinén mengibewi @i mitolojik in li gor agehiyén rasti yén mejiyé (Ozdemir, 2007:
129).

Musulman ji bo ku erka xwe ya dini pék binin hewcedariya wan bi réberé islamé Hz. Péxem-
ber (sew) heye her gav. Péxemberi emir (it nehyén Xwedé bi réka Qur’ana Piroz bi rengeké paqij
beyan kiriye bo insaniyeté. Musulman da kamil bibin hewcehiya xwe bi Hz. Péxemberi anine.
Ji ber hindé pédivi bi zanina jiyana péxemberi ditine bi réka jéderén rast i durist. Gelo ibadetén
xwe bi ¢i rengi dikir, berevaniya xwe ¢cawa li riber dijminén xwe dikir, jiyana w1 ya rojane cawa
b, li beranber neheqiyan ¢awa disekini, méreki cawa bl bo jinén xwe, babeki cawa b, xem 0
endiseyén wi ¢i bin? Ev hemi 0 z&€detir, bliylne meraq bo ehlé wi.

Xwedé di Qur’ana Piroz de weha kerem kiriye li ser Péxemberi: “Bibéje (Péxember): Eger
hiin bi rasti ji Xwedé hez bikin, naxwe bidin pey min, Xwedé dé ji we hez bike 1 1i gunehén we
bibore. Xwedé her gunehbexs e, dilovin ¢” (Alf Imran, 3/31). Xwedé bi vi rengi beré musulma-
nan dide péxemberé xwe. Ev ayet 0 yén bi vi rengi qedir 0 giringiya Péxemberi nisan dane G her
tim beré musulmanan zindi hélane li Péxemberi. Musulmanan xwestine Islamiyeté li gori usila
w¢e bi hemt rukn, erk G esasén wé bijin. Yek ji egerén vé yeké ji esq G sewqa mezin a li hember
Péxemberi ye ku Péxemberi bi kiryarén xwe, reftarén xwe G miameleyén xwe di her qadé de li gel
hema cure mirovan biye egera hezjékirinek mezin, heta musrikan ji pir hez jé kiriye. Li hember
vé€ hezjékiring gelek ji dildarén vé réké xwestine di jiyana xwe de vé hezjékirina xwe bi sikleki
biréjin. Yek ji egerén ditir én nivisandina berhemén ayini di vé rékeé de, taybet li ser babeta berbas
0 li ser Péxemberi, wezifeditina piroziya vé yeké ye di seranseré méjiya islami de. Sair @i aliman
weki xizmetguzariyeka di réka ayini de vé yeké weki ferz dibinin zor caran 1 bi vi rengl han
dayine berhemén li ser Péxemberi binivisin (i wezifeya xwe pék binin.

Her weki ku amaje pé hati kirin, siyer ew cure berhem in bi rengeki mensar an ji menzim
hatine nivisin li ser jiyana Péxemberi. Anku jidayikbtna wi, t€kiliyén wi, nubuwweta wi, cengén
wi, ridanén wi, sexsiyeta wi G hwd. Di vé ¢arcoveyé de kesén li dora Péxemberi anku kesayetén
mina xulefai ragidin, sehabe, xanimén péxemberi {i hwd bliyine babet bo van berheman. Li ser vé
babeté mesnewiya Mela ‘Eladiné Kopi j1 bi navé Jiyana Piroz li ber destan e. Mesnew1 teseyeké
giring 0 naskiri ye di nav teseyén nezmé de yén ku ji beytan pék tén 0 wek cureyeké edebi ji qa-
deke berfireh a edebiyata Islami ya klasik e (Adak, 2019: 245). Di vi wari de Iékolin @ nirxandina
vé€ berhemé ji layené ruxsari G naveroki ve hatiye kirin.

1. Siyer

“Siyer” di binereta xwe de peyvek erebi ye, ji koka xwe ya “seyr”’¢ daristiye G li gor ferhen-
gan wateya “reftar, hal, ré, rewista keseké, xislet 0 ¢iroka jiyané” dide. Ev peyv ji pirjimariya
“siret”¢ pek hatiye (Yaman, 2009: 316). Siret hem madi G hem ji me‘newi anku diyariya rewsé
ye. Péxember di méjiya Islamé de weki pésewayeki hatiye ditin. Lewra ji destpéka Islamiyeté
heta niha jiyana wi her tim biliye babetek serincrakés @t berhem li ser hatine nivisin. Cawa ku siyer
bo jiyana Péxemberi téte gotin her wesa siret ji hem ji bo jiyana Péxemberi hem ji ji bo jiyana
kesayetén ditir té€te gotin.

Bi gisti di destpéka van berheman de, ewil babetén sexsiyeta wi, pesindayina wi i nirxé
peywirdariya wi téte vegotin. Bajaré Xwedé 1€ dayl Mekkeyé, Ke’bey€, gebileya Qureysé, rew-
sa ereban di Serdema Cabhiliyey€ de i fama jiyana wan, nazilbline peyama ilahi, péxemberbiina
wi U standina wehiyan, bizavén teblixkirin€ di serdema Mekkey€ de, hicretén bo Hebesistané G
Medineyé, muhacir G ensar, yén hicret nekirin G munafigén serdema Mekkey€, bizavén pisti hic-
ret€, baridoxa gistl ya musulmanén li Medineyé G girédana wan li gel Restilé Xwedé, munafigén
serdema Medineyé, péwendiyén bedewi G ehlé kitaban, péwendiyén li gel musrikén Mekkeyée,
ser U ceng 0 rlidanén wi demi, serén Bedir G Uhdd 0 Xendeké, rékeftina Hudeybiyeyé, fethkirina
Mekkeyé, serén Huneyn 0 Tebtké G gelek ayetén di Qur’ané de behsa wi kirin bi séweyeké gisti
dibin babet bo xebatén bi vi rengi, sehabiyén wi 0 gelek babetén ditir téne péskéskirin (Salul,
2019: 22-23).

A%

Di vé carcoveyé de “mexazi” anku “cihé cengé, ceng U serpchatiyén cengé” pirjimar e 0 ji
yekjimariya “maxzat”€ daristiye. Ev term bliye navé berhemén cengén Péxemberi yén li beranber
musrikan. Hem weki cureyeké serbixwe hem ji li gel siyeré bi hemwatey1 hatiye emilandin. Her li
ser biwaré gelek berhem di alema Islami de hatine nivisin; bo wéne siyera heri kevn ku ji layené
Ibn Ishaq ve bi navé Ebu’l-Fida Ibn Kesir hatiye nivisin ku carinan bi Siretu I-Ibn Ishaq, carinan
bi Mexazi Ibn Ishag O carinan ji bi navé es-Siretu n-Nebewiyye hatiye binavkirin (Fayda, 2009:
319). Her disa li di vé babeté siyer 0 mexaziyan cihé xwe di edebiyata kurdi de ji girtine; wek
nimine, Eliyé Herirl menzimeya bi navé Qewlé Hespé Res di vé biwaré de nivisiye. Her weha
Mela Yasiné Aliki ji bi navé Xezwetu 'I-Huneyn mexaziyek li ser Hz. Eli nivisiye (Bnr. Bisaroglu,
2022).

Her weki hati destnisankirin ku ew berhemén li ser jiyana Péxemberi hatine nivisin siyer in, li
da vé yeké berhemén li ser jidayikbina Péxemberl weki mewlid; yén li ser miraca wi weki mira-
cname, yén li ser wefata wi wefatname, yén li ser mucizeyén wi mucizename, yén li ser serén wi
xezawetname/cengname 0 hwd tén binavkirin (Ertekin, 2022: 15). Li ser vé babeté bo nimiine yek
ji minakén cengnamey¢ ji layené Eliyé Heriri ve hatiye nivisin bi navé Qewlé Hespé Res di kurdi
de (Bnr. Yildiz, 2021; Aykag, 2023: 105-111).

1.1. Jéderén Nivisina Siyeran

Nivisandina ilmé siyeré di tarixa Islamé de li gor hindek jéderén diyar @ ré G rébazan téne kif-
sekirin @ nivisandin. Jéderén siyeran di bin bané Qur’ana Piroz, riwayetén Islami @t bermahiyan de
piskdar dibin li ser sé xalan (Salul, 2019: 138). Xala yekem, li gor baweriya ayina Islami Qur’ana

Piroz ji sedsala heftemin ve hem ji layené muhtewayé hem ji ji layené fiziki ve xwe parastiye
heta roja me. Qur’ana Piroz di nava 23 salan de bi rengeké wehiya 1lahi nazil bliye bi qazidiya
Hz. Muhemmed (sew). Li dii van zanyariyan bivét nevét zanyariyén giring bi réka Qur’ané peyda
dibin li dor Péxemberi. Qur’ana Piroz jédereka sereke ye bo nivisina siyeré ku ew her ¢end kité-
beka ayini be ji di heman demé de kitébeka méjliyi ye ji. T€ de zanyariyén jiyana ereban a beri
Islamé ya civaki, ekonomi, dini @ hiziri hene. Agehiyén di vi biwari @ sexsiyet G malbata Resli
de, péxemberiya wi, cengén wi, tékiliyén li gel musrikan, sifat i taybetmendiyén wi G agehiyén
pitir hene (Oz, 2006: 37-40).

Xala duyem, ilm 0 tefsirén tékildari Qur’ané dikevin bin bané riwayetén Islami @ bo siyeré
jéderén sereke ne. Her weha di biwaré bidestéxistina zanyariyan de hedisan ciheké bigedr heye
ku jédera giring a duyem e. Ji rojén hicreté heta roja me nivisén hedisan én ewil 0 bermahi biliyine
jéder. Hadis ew cure ilm e ku gotin 0 kiryar G liv G tevger 0 sifatén Péxemberi diyar dike, wan
vediguhéze 0 dike babeta xwe (Salul, 2019: 147). Pisti Qur’ané jéderén herl pébawer G qebulkiri
li ser Péxemberi béguman hedis in bes ¢i caran nayén réza Qur’ané di waré delilbiné de (Apak,
2020: 73). Peydakirina hindek zanyariyan ku di jéderén méjayi de neyi, agehiyén li ser ereban di
waré rabin 1 rlnistin G rewsa civaki de, agehiyén li ser menqibeyén sehabiyan, diyarkirina bine-
koka hindek kiryarén mé&jayi yén hiqiliqi, rastkirina hindek famkirinén li ser péxemberi G gelekén
ditir bi xéra ilmé siyeré peyda dibin (Oz, 2006: 40-44).

Xala séyem, wesiqe ciheké giring digire di vé babeté de ku li gel vé yeké nameyén taybet G
fermi, metinén rékeftin€, hejmara niflisé, defterén migeyan, tapo, tayin, senet, bac, zikat 0 fetwa
@i geydén ilmi roleka mezin dilizin di waré peydakirina jéderén siyeré de (Oz, 2006: 50-51). Her
weha si‘r beriya Islamé ji ciheké giring hebi di nav ereban de lewra bi réka van si‘ran zanyariyén
mezin téne tespitkirin. Wek diimahik jéderén devki yén weki ¢irok, efsane, destan, menqibe 0t hwd
hémanén giring in di vé babeté de.

1.2. Siyer di Edebiyata fslami de

Bi boneya Qur’ané 0 qazidiya Islamé 0 liv @ tevger 0 sexsiyeta Péxemberi ya bilind, béguman
jiyan 0 kesayetiya péxemberi ciheké giring digire di nav bawermendén Islamé de. Yek ji esasén
baweriya {slami béguman baweriya bi Hz. Muhemmed (sew) Péxemberi ye ku musulman bi keli-
meya sehadeté bawerd pé tinin. Ev yek nisaneya giringiya Péxemberi ye di ayina Islami de. Li dor
vé ¢arcovey€, di Qur’ana piroz de bi dehan caran nirxé wi hatiye derpéskirin.'

Her weki li joré ji berbas biyi G hati nisandayin jiyana péxemberi cara yekem di edebiyata
erebi de ji layé Tbn Ishaq ve bi navé es-Siretu n-Nebewiyye hatiye nivisin. Li gor zanyariyén li
ber destan ev weki siyera yekem e hem di méjiya islami de hem ji di méjiiya edebiyata erebi de
(Eser, 2008: 267). Her weha di méjiiya edebiyata farisi de cara pé€siké Cemaluddin Ataullah bi
navé Rewzetu’l-Ehbab siyer nivisiye (Ertekin, 2022: 17). Di edebiyata tirki de her ¢end siyerén
wergérané hatibine nivisin ji siyera tirki ya telifi cara yekem ji layené Mustefa Dariré Erziromi
ve bi navé Siretu’'n-Nebi di sala 1388¢€ zayini de hatiye nivisin (Ak, 2019: 21). Li riber van ede-
biyatan, siyeré di edebiyata kurdi de derengtir dest pé kiriye li gor daneyén hatine bidestéxistin.

1 Kelam 4/68; Hesr 7/59; Muhemmed 33/47; Nisa 69/4; Enbiya 107/21 4 hwd.

1.3. Siyer di Edebiyata Kurdi de

Péxemberé Xwedé weki rébereké ji her layeni ve xitabl musulmanan kiriye. Lewma jiyana
Péxemberd ji her layené xwe ve hatiye heskirin 0 minakgirtin. Bi her rengi heyi di perspektifa
xalén jiyana péxemberi de mewlid, miracname, mucizename, xezawetname, wefatname 0 siyer-
name hatine nivisin.

Nivisandina jiyana péxemberi anku siyer her ¢end teb‘en di nav ereban de dest pé kiribe ji di
nav civak 0 edebiyatén Islami de ji belav biiye 0 gehistiye qonaxén giring. Wate jé, nimiineyén
siyeran li gel erebi 0 farisi G Grday1 0 tirki 0 hwd di nav kurdan de ji cihé xwe ditiye bi dehan
berheman.

Li gor zanyariyan di nav kurdan de cara pésiké ji layené Mela Hesené Bateyi (1670-1750) ve
li ser Péxemberi bi navé Mewlidé berhem hatiye nivisin ku eve ji cureyek e ji siyeré weki li jor
ji amaje pé hati dayin li ser babeta jidayikblina Péxemberi ye. Ev berhem bi afirandina ronahiyé
0 Hz. Ademi dest pé dike heta jidayikbliina Muhemmed Péxemberi @i hindek ridanén giring én
jiyana wi G zivirina wi bo Mekkeyé. Her pasé siyer Gt miracnameya yekem ji layé Séx Ebdurreh-
mané Axtepi (1853-1910) ve bi navé Rewdu n-Ne Tmé di sala 1888an de hatiye encamdan. Hilye
0 mirac babetén sereke yén vé berhemé ne 1 li gel van babetan ne‘t, mersiye 0t munacaaté ji t€ de
hene. Ev berhem, ji 4513 beytan pék t€ (i hema béje hemi li ser Péxemberi G hezjékirina wi ne.
Pisti van her du berheman gelek berhemén siyeré téne nivisin di nav kurdan de (Ertekin, 2022:
17). Muhtewaya siyerén kurdi taybet jiyana Péxemberi ye bi rengeké kronolojik, bes siyerén
taybet 1i ser babeteka jiyana Péxemberi rawestiyayin ji hene, yén weki wefatu’r-Resl, hicre-
tu’n-Nebi, ne’t, hilye, exlaqu’n-Nebi, miracname, xezawetname, sefa‘etname, ¢il hedis G hwd. Li
gel vé babeté weki nimiineyeka tam mirov dikare siyera Séx Tahiré Sosi (1917-1962) ya bi navé
Gulzaré destnisan bike. Gulzara Sosi mesnewiyeka dini/tarixi ye ku xwudané firehtirin geware-
yey€ di vé mijaré de. Ev berhema menzim ji 310 serenav 0 603 ripel G teqribi 14.000 beytan pék
hatiye. Li ser sireta Péxemberi i mijarén eleqedari wi hatiye nivisin. Sairf ji destpéka Islamiyeté
heta sala péncem a kogi bi rengeké hirgili nivisiye. Adak, dide diyarkirin ku dibaceya vé berhemé
yek ji s€ dibaceyén heri giring t€ ditin di edebiyata kurdi de. Lé her ¢end qeware fireh 1 diréj be
jiji ber ku sair di jiyeké ciwan de emré Xwudé dike besa xatimeyé ji di nav de qismek nehatiye
nivisin (Adak, 2020: 1506-1512).

Li dG zanyariyan hem bi menstr hem ji bi menzim, bi rengén telifkiri an ji wergérani di
edebiyata kurdi de di her ¢ar diyalektén sereke (sorani, kurmanci, zazaki, hewrami) de, kémtirin
dewrliberé 140 berhemén tékildari jiyana Péxemberi li ber destan e. Réjeya siyeran li ser diyalek-
tén kurdi weha ye: Bi gisti di sorani de 86 siyer hatine nivisin. Ji van 9 menzm, 75 ji mensir
2 heb ji hem menzim hem mensir in. Her weha 49 telifkirl ne G 37 ji wergérandi ne. Bi tevahi di
kurmanci de 50 siyer hatine nivisin. Ji van 13 menzim, 37 ji mensir in. Her weha 38 telifkiri, 12
ji wergérandi ne. Di kirmangki/zazaki de hem 3 siyer hatine nivisin. Ji van yek menzim 0 2 ji
mensr in. 2 lib telifkirl 0 yek wergérandi ye. Bi gisti di hewrami de 2 siyer hatine nivisin. Ji van
yek menzlim e, yek mensir G her du ji telifkiri ne (Ertekin, 2022: 136).

Li di van zanyariyan téte ditin ku di babeta siyeré de 86 berhemén bi diyalekta sorani; 50 bi

kurmanci, 3 bi kirmangki, 2 bi hewrami hene 0 bi temami dikine 140 berhemén siyeré di edebi-
yata kurdi de (Jiyana Piroz ne t€ de). Disa téte ditin ku di waré siyernameyan de soran pir pés
keftine; ber eksé€ vé bi hewrami G kirmangki kém berhem hatine nivisin. Her disa li d{i van zan-
yariyan t€ ditin ku ji van 23 menzim, 115 menstr @ 2 du lib ji hem menzim hem mensir in. Li
gor van agehiyan xuya dibe ku mensirnGsina siyeran di nav edebiyata kurdi de bihéztir e li gor
menzimn{sina siyeran.

Her di vi biwari de pédivi ye béte diyarkirin ku her ¢end 140 siyerén kurdi hatibine diyarkirin
jireng e zédetir hebin 1 nehatibin ditin 0 tespitkirin ku roj bo rojé niviser 0t berhemén siyeran di
nav kurdan de zédetir G berfirehtir dibin. Li di vé yeké yek ji van niviserén dimahiké ji Mela
‘Eladiné Kopi ye ku Ertekini xwe negehandiye wi @t berhema w1 Jiyana Piroz i heta niha ¢i xebat
li ser vé berhemé nehatine kirin. Bi vé réké ev berhem biliye mijara vé xebaté. Mela ‘Eladiné Kopi
Jiyana Piroz bi rengeké menzim, li ser sikil G séwaza jiyana Péxemberi, kesayetiya wi, ridanén
wé demé, li di cavkaniyén Qur’an G hedis 0 ¢endek ji berhemén sairén ditir nivisiye. Em dikarin
vé siyera giranbuha ji li van siyeran 0 edebiyata kurdi zéde bikin.

2. Kurtejiyana Mela ‘Eladiné Kopi

Mela ‘Eladiné Kopi di sala 1937an de li gundé Melamustefayi yé ku bi ser qezaya Kopé ve
girédayi, Xwedé€ daye. Navé babé wi Efdel, navé bapiré wi Heyder e. Mela ‘Eladin ji esira Me-
mani/Memanan a saxa Badili/Badilan e. ‘Eladin héj di wexté picikiniya xwe de, anku di heft
saliya xwe de, dest bi xwendina Qur’ana Piroz kiriye (Ertas, 01/03/2023).

Di encama hevpeyvin 1 tékiliyan 1i gel Mela ‘Eladini, der heqé jiyana wi de agehiyén giring
ketin ber destan. Mela ‘Eladin li def melayén cudawaz berhemén kurdi/Islami yén weki Mewlid,
Nibihara Bigiikan, Riyadu’l-Bedi ‘e xwendine. Mela ‘Eladin kitéba ‘Izziyé heta Serhu’l-Muxniyé
li nik feqiyé Mela Nimetullah, Mela Residi dixwine; li ber desté Mela Nimetulahi kitéba Ne-
taicu’l-Efkar, kitéba Suyuti ji li ber desté Mela ‘Ebdullahé Cindi G Mela ‘Ebdurrehmané Durre
dixwine. Hindek ji kitéba Camiyé li gundé Melhemiyé€ yé Gimgimé li nik Mela Muhemmed Sa-
diq, ¢endé di ji li gundé Xosgeliyé yé Gimgimé li nik Mela Mustaq dixwine. Her wesa li def Mela
‘Ebdullahé Cindi 0 Mela Se’dillahé Gewre ji xwendina xwe kiriye. Her di vi biwari de hindek
ji dersa kitéba Mentiqé Husemkati li gundé Toraga Milazgiré li def Mela Usivé Qemé dixwine @
¢enda di ji li gundé Gulgimené li ba Mela Tbrahimé Gul¢imené (Exdad) dixwine. Mela ‘Eladin di
sala 1964an de dizewice (Kopi, 2013: 10-11). Mela ‘Eladin di sala 1964an de li ba Mela Ibrahim
kitébén We ‘dé i Istiareyé dixwine. Pasé beré xwe dide Tendireka Milazgiré o li def Mela Zahiré
Tendlreki dersa ‘/lmé Munazereyé bi tevi Hasiyan 0 Serhibl-Semsiyyeyé€ dibine. Pistl wefata
Mela Zahiri di Kantna sala 1965an de Mela ‘Eladin di¢e gundé Dignliga Milazgir€ li ber desté
Seydayé Mela Sadiq kitébén Muxteser 0 Cemu’l-Cewami ‘€ dixwine 1 sala ditiré vedigere bo
gundé xwe U di heman salé de dibe melayé diyaneté li gundé Xosgeliy€ ku pasé pazdeh salan 1i wi
gundi melatiyé dike U ders€ dide feqiyan. Pasé ji sala 1982an heta 1994an li gundé Rustengediike
melatiyé dike (Aykag, 2020: 310).

Mela ‘Eladin bi salan li Elmanyayé di mizgefteka fexri de melatiyé dike G icazeya xwe ya
ilmi ji Mela Sadiq Ozturki digire. Her pasé néziki panzdeh salan 1i welatén Ewrtpayé yén weki

Norwég, Hollanda, Frensa, Belgikayé melatiya xwe berdewam dike G vedigere welét. Niha Mela
‘Eladin li Kopé dimine @i bi xwendin, wergéran G nivisina berhemén bi kurdi re mijil e (Ertas,
01/03/2023).

2.1. Berhemén Mela Eladiné Kopi

Mela ‘Eladin di feqitiya xwe de helbest nivisine ku di helbestén xwe de arliz ji bi kar aniye
weki sa‘irek ji edebiyata klasik. Sairi her ¢end birek helbest nivisandibin ji di serdema destpéka
melatiya xwe de hemi dirandine (Ertas, 01.03.2023). Bi her rengé heyi, Mela ‘Eladin ¢ar ber-
hemén bi kurdi nivisine ku ji van Rezé Jiyané di sala 2013an de hatiye ¢apkirin, bes her s€yén
di h&j ji nehatine nesirkiriné. Rezé Jiyané 0 berhema berbas Jiyana Piroz menzim in; Her du
berhemén di j1 mensir in.

Ji van Rezé Jiyané di sala 2013an de ji wesanxaneya Nibiharé hem bi tipén erebi hem ji tipén
latini ¢ap biiye. Pigka latini 200; ya erebi 190 ripel in G xwedi ferhengok e (Kopi, 2013). Pist re
du kesk@lén wi yén necapkiri yén mensiir hene ku ji wan a yekem Tiiré Derwés e. Di vé berhemé
de ¢irok, gewlik G meseleyén cur bi cur hene ku weki berhevkariy€ béyi ku bigere hema ¢i bihis-
tibe nivisiye. Keskdla di ji hindek ji wergéranén ¢irok 0 hikayetén pirtiika Nushetu’l-Mecalis e.
Dtimahike j1 her weki téte zanin ev berhema Jiyana Piroz e ku niha li ber desté me ye. Wek amaje
p€ hati dayin siyereka menzim e li ser jiyana Péxemberi.

3. Jiyana Piroz

Di vé berhemé de 36 helbestén mesnew1 0 gesideyek i murebbe ek i muxemmesek hene ku bi
tevahi ji 39 helbestan pék hatiye. Mela ‘Eladiné Kopi ev berhem di demeké diyar de nenivisiye,
anku nivisina wé belavi maweyeké diréj kiriye. Mela ‘Eladiné Kopi di nivisina vé siyeré de ji
jéderén cuda sid wergirtiye. Helbet niviser di nivisinén xwe de her ¢end pabendé ¢end jéderan
ji bin di rastiya xwe de jéderén binhisi én pagxaneya mirovi ji xwudané kartékirineka mezin in.
Li di gotinén Mela ‘Eladini, wi bi daneheva xwe ya salane ev berhem nivisiye, ne ku rasterast
berhemek daniye ber xwe 1 jé istifade kiriye (Ertas, 05/04/2023). Li da l€kolinan bes em dikarin
¢end jéderén serecke amaje pé bidin. Li gor zanyariyén li ber destan i dabinkirina Mela ‘Eladini,
bo nivisina vé berhemé sid ji Nehcul-Enam a Mela Xelilé Sértl, Mewliid a Melayé Bateyi, Nu-
ru’l-Ebsar a Mumin b. Hesen Es-Seblenci wergirtiye. Her weha di dawiya berhema xwe de amaje
pé daye ku ji berhemé Welediya di ‘ilmé munaziré de, Hagiye ya kitéba Mewlana Cami wergirtiye
0 Serhws-Semsé sid wergirtiye. Her wesa reng ¢ ji ¢gendin berheman tesir girtibe (Bnr. Pévek).

3.1. Jiyana Piroz ji layené Ruxsari ve

Ev berhem di deftereka piclik de bi desxeta Mela ‘Eladini bi xwe hatiye nivisin. Destxet zelal
e 0 bi reheti t€ xwendin. Teqribi mezinahiya wé A5 e. Xézik li ser defteré hene. Beyt carinan li ser
hev carinan ji li ber kéleka hev hatine nivisin. Di her ripeleké de hejmara wé rtipelé heye. Sairi
naveroka berhemé ji li gor hejmara riipelan amade kiriye. Bi tevahi ji 39 helbestan pék hatiye G
175 ripel in. Ev helbest bi pivana kiteyi hatine nivisin, bes li gor wezna artiz€ nehatiye nivisin.
Nusxeyeka esli bi destxeta Mela ‘Eladin heye ku li cem w1 ye di kit€ébxaneya wi de G her weha
fotokopiyeka wé destxeté ji li ber desté me heye (Bnr. Pévek).

Her weki 1i joré ji hatl amajedan, di vé berhemé de 39 helbest hene. Mela ‘Eladiné Kopi ev
berhema xwe bi tesey€ mesnewiyé nivisiye. Her weki ji mesnewiyan téte zaniné her beyt di nav
xwe de xwudan serwa ye, wate jé “aa, bb, cc, dd...”. Mela ‘Eladin di vé mesnewiy€ de bes bi bes
si‘r nivisandine 1 her yek ji wan ji xwudané serenaveké ye ku bikaranina serenavan di mesnewi-
yan de kém e.

Her li dG destxeta li ber destan di hundiré vé mesnewiyé€ de du geside ji hene. Mela ‘Eladiné
Kopi di bin sernavé gesideya yekem de weha nivisiye:

“Diyarkirina beseki ji sifetén Xudé 20 [beyt in], sandina péxember 30 [beyt in], nazilkirin G
peyakirina kitaban 40 [beyt in], miraca Restlullah sellem 50 [beyt in], ehemmiyeta Qur’ané 60
[beyt in], cehd G xireta Resiilé Xudé ji bo nesra di diné Islamé.”

Ji vé beyané em bi ser piskén naveroka vé gesideyé dihilbin ku ka pékhate G piskén qesideyé ¢i
ne. Her weha hejmarén beytén wan piskan ji daye diyarkirin. Di waré cureyi de ev geside dikare
wek ne‘t bé senifandin. Di heman babeté de gasideyek di ji heye li dawiya nusxey€ bi navé Qesi-
deya Ez li Dii ‘[lmé Digerim. Mela ‘Eladin ev geside bi bendén muxemmes nivisiye. Mirov digét
vé cureya gesideyé weki gesideya hiziri bi nav bike. Her li gel van murebbe‘eké cihé xwe di nav
berhema Mela ‘Eladini de girtiye ku bi vi rengi ye:

Em hatin vé cihané

Evi serayé xané

Bin bané asimané

Ji bona imtihané (r. 167)

Her weha muxemmeseké cihé xwe di nav berhema Mela ‘Eladini de girtiye ku bi vi rengi ye:

Ez li du ‘ilmé digerim li hemi gund i qura

Lew ji bo wi terkand mi dayik 1 xtick it bira

Tihnt birsiti méhvan in ji mi ra her roj bira

Tim dibéjim hiin bi xér hatin li ser ¢cav i sera

Hin ji bo min xwestir in zéde ji nazé dilbera (r. 174)

Mela ‘Eladini cih daye ¢end helbestan di dawiya berhemé de. Ji van, di caran de mexlesa xwe
bi kar aniye bi navé ‘Eladin:

Ev ‘Eladin e li émiigehé dizare bende ye
Wi gebill ke xwe huziré lew di ré da mande ye (r. 163)

Mela ‘Eladin di hindek cihan de wateya peyvan diyar kiriye. Lewra me ji wek jérenot nisan
da. Bo nimiine:

Civiyan Qureyst li séwirgehé
Cikandine panér li ber dergehé (r. 108)

A_9IA

Mela ‘Eladin hizir kiriye ku peyva “panér’€ neyé famkirin, ji ber hindé hewcehi ditiye ku wé
peyvé li jéra ripelé rave bike. Bo minak: “Panér: Bekei, zérevan.” Her weha gelek peyvén di ji
me bi xwe wateya wan di jérenoté€ de diyar kiriye li ser daxwaza Mela ‘Eladin béyi ku di destxeté
de hatibin nisandan.

Helbestvanén edebiyata klasik én sedsala bistem 1 bist G yekem anku bi taybeti ji pisti serdema
Osmani G wé de, hem ji layené sikli ve hem ji layené naveroki ve seri li hindek guherinan dane.
Wate jé, ji layé rixsari ve kart€kirin 0t emilandina wezna arizé kém dibe bes li riiberé vé yeké
bikaranina pivana heceyi her dimine. Mela ‘Eladiné ji di helbestén xwe yén vé berhemé de wezna
artize neamilandiye bi tiné beré xwe daye pivana heceyi.

3.2. Jiyana Piroz ji layené naverokeé ve

Helbestvanén klasik exleb di nivisandinén berhemén xwe de egera nivisandiné dinivisin. Her
gav xwe dispérin egereké, ka ji bo ¢i nivisandine, armanc 0 niyaza xwe diyar dikin. Beri Mela
‘Eladin dest bi helbestén xwe bike, merema nivisandina xwe anku sebebé telifa vé berhemé bi
rengeké menslr weha nivisandiye:

“Dema ez vé berhema ku bi i‘tibar naveroka xwe piroz e erz€ hizlira we dikim hem bextiyari
hem ji xecalet his dikim. Lewra peyv sezayé(layiq) wateyé nine. L€ ez ¢i bikim, me edebiyata
zimané xwe nexwendiye. Nola erdeki kort mirov ji nl ve rake, cot bike. Béguman sel (Girék,
gumtil, koma ax¢&) 0 kesek (Xweliya hisk) t€ de ¢édibin. Bi temamf hil nabe.”

Mela ‘Eladin weki edeti beri dest bi kitébé bike navé Xwed¢ hildaye li gel hindek wesfén wi:
“Bismillahirrehmanirrehim bi navé Xwudayé keremkar i perwerdekar ”. Her pasé di destpéka
berhemé de anku beytén yekem én kitébé bi vi rengi ne:

Sername namé Ellah
Bi wi piroz e wellah

Pirtik bi wi digihje
Ne ew be xév ii géj e

Bi poleki nahéje
Bésid e xérneréj e

Ne navé wi be name
Demi ye bédewam e (r. 5)

Her weki ji destpéka her du helbestan diyar e destpék bi navé Xwedé ye G eger navé Xwedé
nebe ew tist kém 1 xav e. Berhem bes bi wi digehe i heger ew nebe ¢i xér 0 feyda wé nine, berhem
nakemile 0 her kém e. Bi vi rengi dilsoziya wi ya li ser zimén xuya dibe. Her weha meremeka
wi ya din ji ew e ku Mela ‘Eladiné Kopi di sebebé telifa xwe de diyar dike ku jiyana me gelek ji
jiyana Péxemberi ya piroz dir e get nebe bi vi rengi anku bi nivisina jiyana wi xwe néziki wi bike,
réca wi bizane G bide zanin:

Bivi karé belki bibim nézé wi

Jiyana ji wi dur jiyanek gewi (1. 18)

Gelek ayetén li ser pérewiya Péxemberi hene di Qur’ané de. Ev ayetén bi vi rengi qedir G
giringiya babeté nisan dane 0 beré musulmanan li Péxemberi zindi hélayine. Musulmanan xwes-

tine Islamiyeté li gori ustila wé bi hemi rukn 0 erk G esasén wé bijin. Her li ser vé yeké sair di
helbesteka xwe de weha gotiye:

Restiil e ji Rebbé me Péxember e
Li réya wi é ku nege ebter e (1. 39)

Yek ji egerén nivisina siyeran ji esq 0t sewga mezin a li riber Péxemberi ye ku bi kiryarén xwe,
reftarén xwe 0 miameleyén di her qadé de li gel hemi cure mirovan biye egera hejékirinek mezin
li beranber wi, heta musrikan ji. Li hember vé hejékiriné gelek ji dildarén vé réké xwestine di
jiyana xwe de vé heskirina xwe bi rengeké biréjin. Her weki Mela ‘Eladin dibéje:

Evina wi ew reng di gelbé mi da
Bi cih ki tu gavé nebe jé cuda (r. 42)

Yek ji egerén ditir én nivisandina berheman di réka ayini de taybet li ser babeté, li ser Péxem-
beri wezifeditina piroziya vé yeké ye di seranseré méjiya Islami de. Sair @ aliman weki xizmet-
guzariyeka di réka ayini de vé yeké weki ferz dibinin zor caran 0 bi vi rengi han dayine berhemén
weha bidin G wezifeya xwe pék binin G dilé xwe rihet bikin. Li gor vé biwaré her weki Mela
‘Eladin dibéje “deyndar in tev musulman”:

Ji bo Resiilé zisan
Deyndar in tev musulman (1. 66)

Her weki di Mela ‘Eladin beri dest bi helbestén xwe bike beytek ji Gulistana Se‘diyé Sirazi
girtiye 0 li gor xwe adapteyi kurdi kiriye:

Xered negse ji me sin ve bimine
Ji bo jiné dewamdari ku nine (. 4)

Xaleka giring e, ev ne siyereka tam e; siyer ji jidayikbiina Péxemberi dest pé dike heta serdema
Medineyé yan ji Hicreté. Qedir 1 giringiya Medineyé€ té behskirin bes jiyana Péxemberi ya wé
serdemé 1 rlidanén wi demi nayéne behskirin G berhem li wé deré bi dimahi hatiye. Li di pirsa
me, Mela ‘Eladiné Kopi egera vé yeké weha bersivand:

“E min nekari, min got bila yeké din niviya din binvise. Edi rojeké bila alimek rabe binvise.
Kitéba “Celaleyn” ji isa hatiye nivisin. Alimeki hebl navé wi Celal biye, wexta tefsira Qur’ané
nivisiye, di niviyé de wefat kiriye, ¢liye rehma Xwedé. ica telebeki wi, navé wi ji Celal biye, ra-
biye niviya din ji temam kiriye. Ija navé kitébé daniye Tefsira Celaleyn. Celaleyn yani du Celal.”
(Ertas, 05.04.2023).

Bi vé diyardeyé em té digehin ku ev berhem ji li bendé ye ku rojeké béte temamkirin. Li gel
vé yeké Mela ‘Eladin di hindek helbestén xwe de li pist helbesté zanyariyén weki méjllya nivisina
wé helbesté anku roj, heyv, sal i cihé helbest 1€ nivisandi rave kiriye. Her wesa Mela ‘Eladiné
Kopi carinan jéderén xwe ji nisan dane. Me ji ev agehi di qismé jérenotan da nisan da. Bo nimine
Mela ‘Eladin pisti helbesta “Qesideya Ez i D0 ‘Ilmé Digerim” der bareyé wé de ev zanyari belav
kirine:

“Min vé gesideyé di sala 1965 Miladi de li Gundé Tendureké yé girédayi bi navgeya Milazgir-

dé ve nivisand. Min wé demé li bal seydayé biréz Mela Zahir dixwend. Min “Weledi” ya di ‘ilmé
munaziré de ye, “Hasiya” kitaba Mewlana Cami di gel “Serhu’s-Sems” xwend. Xudé ruhé wi sad
bike riiyé wi spi bike. Amin.”

Mela ‘Eladin di berhema xwe de cih daye hindek qisse 1 siyan 0t mucizeyén péxemberan, alim
0l pésengén ayina Islamé, edebiyatvan @ sair @ ¢irokén geléri yén kurdan G kesayetén diroki. Lé
mesele G ¢iroka wan nehatiye vegotin; bi tin€ navé wan derbaz biye.

Weke din nivisandina si‘rén klasik cawa ku pédivi bi zanineka mezin a ilmi G dini heye her bi
heman rengi pédivi bi zimaneki bihéz ji heye. Li dor vé yeké exleb gencineya sa‘irén klasik gelek
kir G berfireh e. Sa‘ir gelek caran ji bo ravekirina peyameké an j1 nisandana héz {i siyaneweriya
xwe ya peyvan an ji ji bo 1€kanina serwayan seri li peyvén zimané xwe yén resen én kevn didin.
Her weha zor caran peyvén erebi, irani, tirki 0 hwd ji bi kar diinin. Sairi ji bi rengeké sirusti ev
tist kiriye. Wek nimine:

Erebi: Muyesser, ilmu’l-yeqin, ‘eynu’l-yeqin, ya eyyuhe’l-muddesir...
Farisi: Mujde, ten, weli, seda, Azerde...
Tirki: Géns, kisi, yaris, baraj, yan...

Her li dor vé babeté weki t€ zanin kurdi xwudané gelek zaravayan e G di bin bané van zarava-
yan de xwudané gelek devokan e. Subheté gelek helbestvanén klasik én kurdi Mela ‘Eladiné Kopi
jiji zarava G devokén cuda yén kurdi istifade kiriye. Di vé cargoveyé de ji ber ku Mela ‘Eladin ji
Serhedé ye bivét nevét devoka serhedi xwediyé giraniyeka mezin e di vé berhemé de. Her wesa
devoka colemérgé/bahdini ku di edebiyata kurdi ya klasik de xwudané rabirdiiyeka xurt e, cihé
kartékirina xwe di vé berhemé disa daye xuyakirin. Li gel van peyvén sorani, botani {i mérdini ji
xuya dibin. Her wek:

Sorani: Mindal, niye, koh, bilé, kat...

Serhedi: Péci, cewt, mozeqirtan, gqehfe, meriv, bive...
Bahdini: Birsi, wéré, sotin, keftin, aman, dikit...
Botani: Tov, hevala w1 bi, xiz...

Meérdini: Wilo, méze, veketin...

Her zédetir, bi rengeké gisti kronoloji xuya dibe di nav si‘rén Mela ‘Eladini de. Lé belé ev kro-
noloji li ciheké xirab biye ku Mela ‘Eladin beri behskirina jidayikbtina péxemberi si‘rek terxan
kiriye bo danasina kesayetiya péxemberi ku eve ji wek mentiqi kronolojiyé xerab dike.

Her weha Mela ‘Eladiné bi tiné behsa jiyana Péxemberi nekiriye di heman demé de si‘r ji bo
sehabi i sopgerén wi ji veqetandine. Bi taybeti ¢cend si‘r terxan kirine li ser sehabeyén weki Hz.
Bilal, Hz. ‘Emmar, Hz. Hemze, Hz. ‘Umer kuré Xettab G her weha yek ji sopgerén Péxemberi
yén sedsala bistem Bedi‘uzzeman Seidé Kurdi. Di heman biwari de si‘reka fabl a bi navé “Gur
0 Sivan” ji té de derbaz dibe ku gur t&€ de diaxive. Reng e peyama wé yeké dide ku hemi alem
Péxemberi dinasin G Ttaeta wi dikin.

Her weha di helbestén Mela ‘Eladini de pend 1 siret z&de derdikevin pés. Ji van De hisyar be,
Nefsé lé, Ji xew rabe, Heyat imtihan e u Ez li di ‘ilmé digerim di eslé xwe de si‘rén pendname
ne. Péscav e ku siretén wi exleb li ser olé ne di vé berhemé de. Li gel vé yeke si‘ra Nefsé lé Mela
‘Eladini bi rengé qesideyé nivisiye.

Mela ‘Eladiné Kopi di helbesteka xwe de Péxember ji layené sikil G semali ve teswir kiriye.
Li gor teswira wi Péxember yeké paqij 0 rlizelal @ girover 1 di bejneka normal de ye. Cavét wi
res, rengé€ wi ismer, biriyén wi kevan blin. Bijangén wi diréj, difna wi pijin dengé w1 ziz bi. Ser
rihén wi res bi tevahi dozdeh tayén spi 1€ hebin:

Digot ew yeki riizelal i binir
Semala ruyé wi xwuya bi ji dir

Seré wi girover ne gir bl ne hiir
Wuctida wi normal ne jar ne sitlr

Ne res b sipi soreké esmeri
Ew1i cavbelek blin kevan b birl

Bijangé wi hisk u diréj ii temiz
Ewi difné pijin bii dengé wi ziz

Rihé wi siyah bii sitityé wi ziv
Eniya wi géniy zelaltir ji hiv

Muyén wi ne gungili ne ta bi ta
Ser 1 rih bi gisti sipi nozde ta (r. 128)

Li gor lidiginén me em di wé hiziré de ne ku her weki Mela ‘Eladin berhema Nehcu ’I-Enama
Mela Xelilé Sérti xwendiye, maye di bin tesira wé de di hindek waran de. Di ¢end cihan de igtibas
hatiye kirin an ji tesir jé hatiye wergirtin. Bo nim{ine behskirina sikl G semalé Péxemberi bi heman
rengl di berhema Mela Xelilé Sérti de bi vi rengi derbaz dibe:

“Li wi qametek mu ‘tedil bii letif
Ne kurt i diréj it ne zexm i zeif

Ne res bil, sipi-soreki esmeri
Mudewwer bii wech 1i rihén enwert

Ewi cav ii burhé mukehhel hebiin
Ji deh tayan seyba wi neh zéde biin

Bi roj ii sev, hem li pés i li pas
Weki yek didi, hase inkar has!” (Kaya, 1988: 11)
Encam

Weki serencam, téte ditin ku Mela ‘Eladiné Kopi zimanhez i peyreweké mezin € kurdi ye ku
di berhemén wi de ev yek eskera ye. Mela ‘Eladiné Kopi yek ji sa‘irén vé dawiyé yé edebiyata
kurdi ye. Mela ‘Eladin li ber desté gelek melayén xwudanme’limat tehsila xwe kiriye, eve ji bliye

egera ilmeké bilind di jiyana wi de ku iro berheman bide. Cend berhemén Mela ‘Eladiné Kopi yén
capkiri G necapkiri hene ku yek ji wan ji mijara vé gotaré ba.

Ev berhem siyereka menziim e bi navé Jiyana Piroz. Wek ji navé siyeré ji téte nasin li ser
jiyana péxemberi hatiye nivisin. Li gel Péxemberi cih daye xanima wi hindek sehabi G aliman ji.
Ji xeyni Péxemberi pergeyén picik ji jiyana kesayetén di j1 hene. Diyardeya mezin ew e ku Mela
‘Eladini heta serdema Medineyé€ nivisiye. Wate jé€, jidayikblina Resiili heta serdema Mekkeyé
nivisiye; i riber vé yeké serdema Mediney¢ nenivisiye anku berhemeka netemamkiri ye. Mela
‘Eladini daye diyarkirin ku bila keseké di yé zana rabe 1 ji cihé mayi dest pé bike berhemé temam
bike weki berhema Tefsira Celaleyn. Her weki hati nisandayin Mela ‘Eladiné Kopi nivisandina
v€ berhemé bi du sebeban giré daye. Ya pésiké ku di destpékeé de bi rengeké mensir nivisiye, me
kurdan edebiyata xwe nexwendiye, lewma edebiyata me béxwedi maye mina erdeké kort {i nehil-
kiri. Merema wi ya duyem ji xwenézikkirina Restilé Xwedé ye bi nivisina berhemeka bi vi rengi.

Sairi di vé€ berhema xwe de cih daye 39 helbestan. Ji van 36 mesnewi ne, yek geside ye, yek
murebe‘ G yek muxemmes e. Héjayi gotin€ ye ku Mela ‘Eladin ji bo peyvén kémnas 0 dijwar
jérenot bi kar aniye. Zanyariyén nivisina mejiyi yén helbestan diyar kiriye yén weki roj G heyv
sal 0 cihé helbest 1€ nivisi. Mirov bi gisti dikare b&je kronolojiyek di berhemé de xuya dibe.

Her weki berhema wi Rezé Jiyané di vé berhemé de ji pend G siret xwe didin der. Her ¢igas
sairi behs nekiribe ji navé ridan G kesayetén giring én Islami @ kurdi té de derbaz dibin. Li gel
vé yeké hikayetek bi rengé fablé té de heye ku berhemé dewlemend dike. Weke din yek ji xalén
giring ew e ku sairi gismek veqetandiye bo sekil 0 semalé Péxemberi.

Mela ‘Eladin sereray peyvén erebi, farisi G tirki zimaneké sivik, zelal G festh bi kar aniye. Sair
gelek ji zimané xwe hes kiriye G xwestiye bi zimané xwe feydeyeké bigehine edebiyata xwe. Her
weha bikaranina peyvén ji diyalekt G devokén kurdi yén cuda, nisaneya héza qelema w1 0 hel-
bestvaniya sedsala bistem ya edebiyata kurdi ya klasik e. Mela ‘Eladin her ¢end di berhema xwe
Rezé Jiyané de wezna ar(iz€ bi kar anibe ji di vé€ berhema xwe de bi tin€ wezna kiteyi bi kar aniye.
Mela ‘Eladiné Kopi bi navé ‘Eladin mexlesa xwe di car helbestén dimahiké de bi kar aniye. Ji
van diyardeyan t€ xuyané ku Mela ‘Eladin rasterast taybetmendiyén sa‘irén sedsala bistem én
edebiyata kurdi ya klasik dide.

Bi xéra vé xebaté berhemeke nii di edebiyata kurdi ya klasik de cihé xwe girt. Di biwaré dini
de di nav berhemén siyerén menzim de berhemeke ni di literatura kurdi de zéde bi. Li gel vé
siyeré hejmara siyerén kurdi yén tespitkiri bline sed 1 ¢il G yek.

Pévek

Ripela ewil a “Jiyana Piroz” bi destnivisa Mela ‘Eladiné Kopi.

Destpéka “Jiyana Piroz” bi destnivisa Mela ‘Eladiné Kopi.

Ripela dawt ya “Jiyana Piroz” bi destnivisa Mela ‘Eladiné Kopi.

